
3. MENDI-BIDEOEN LEHIAKETAREN OINARRIAK 
 “ANE RUBIO GOGOAN”
Gailurra Mendi Taldeak antolatzen duen Lehen mendi-bideoen lehiaketa oinarri hauen arabera egingo da:

1.  Mendiko jarduera bati (eskalada, alpinismoa, espedizioak eta abar) buruzko bideo bat duen edozein 
pertsonak har dezake parte lehiaketan,mendizale profesionalek izan ezik.

2.  Lanak jasotzeko epea 2015eko urriaren 1ean bukatuko da. Denbora tarte horretan parte-hartzaileek 
beren bideo laburrak YOUTUBEra igo beharko dituzte. Hori egindakoan, gailurra.mt@gmail.com 
helbidera bidali beharko digute bideora zuzentzen gaituen esteka, parte hartzeko esku-orriarekin 
batera, egilearen izen-abizenak, helbidea eta telefono-zenbakia adieraziz, baita bideoaren sinopsi 
labur bat ere bidaliz.

3.  Bideo guzti-guztiak Gailurra MTren webgunean argitaratuko ditugu, ikus-entzuleek gustukoenaren 
alde bozkatu dezaten. Bozkatzeko epea urriaren 15etik azaroaren 1era izango da.

4.  Epaimahaia 2 mendizalek eta zinemagintzako 2 adituk osatuko dute. Jasotako bideo guztien artean 
6 onenak aukeratzeko orduan, ikus-entzuleen iritzia kontuan hartuko da; izan ere, haien bozken 
azken emaitza epaimahaikide baten bozkaren balioa izango du. Mendi-jarduera bera balioesteaz 
gain, grabaketa eta muntaia ere kontuan hartuko dute epaimahaikideek.
6 bideo onenak Gailurra MTko Mendi jardunaldietan proiektatuko ditugu. Egun horretan, bertan 
dauden ikus-entzuleek bideorik onenaren alde boozkatu ahal izango dute berriro ere eta epaimahai-
kideen bozkekin batera 3 bideo sarituak aukeratuko dituzte. Epaimahaiak sariren bat ez banatzea 
erabaki dezake, hala irizten badio. Zentzu horretan, gutxienez 6 parte hartzaile egon beharko dira 
sarial banatzeko.

5. Hauek izango dira sariak:

• Lehen saria: 300 euro
• Bigarren saria: 200 euro
• Hirugarren saria: 100 euro

6.  Bideoek euskarri digitalean grabatutakoak izan beharko dute. Fitxategiaren azken tamaina, bere 
alderik zabalean ezin da 640 pixeletakoa baino txikiagoa izan.

7. Bideoek 10 minutuko iraupena izango dute gehienez.

8.  WMV, MOV, MPEG, FLV, AVI formatuak onartuko ditugu, baita beste edozein ere, lehiaketaren anto-
latzaileek erabili ahal badute. Finalista aukeratutako 6 bideoen egileei kalitate handiagoa duen forma-
tuan (baldin eta balego) eskatu ahalko zaio bideoa, Gailurra MTko mendi jardunaldietan proiektatze-
ko.

9. Bideoak euskaraz zein gaztelaniaz aurkeztu ahal dituzue.

1O.  Parte hartzaile bakoitzak bideo bakarra aurkeztu ahal izango du. Bideoak originalak eta mendi-
jarduerekin lotutakoak izango dira. Ez dira beste lehiaketaren batean saritutako lanak.

11.  Bideo bakoitza izen-emateko orrian izena eman duen pertsona fisikoaren izenean erregistratuko dugu 
eta pertsona hori izango litzateke saria jasoko lukeena, saritua izango balitz. Antolatzaileek ulertzen 
dute pertsona horrek badituela aurkeztutako lanaren gaineko eskubideak, horregatik, hala ez bada, 
ez du lehiakideerik0 inongo erantzukizunik bere gain hartuko.

12.  Parte hartzaileek Gailurra MTri aurkeztutako irudiak erakusteko baimena ematen diote, betiere iru-
diak asmo komertzialetarako erabiltzen ez badira. Antolatzaileek ez diete parte hartzaileei hori egiteko 
jakinarazpeiik egin beharko eta parte hartzaileek ez dute horregatik ordain-saririk jasoko.

13.  Oinarriek ez dakarten edozein konturen gainean antolatzaileek ebatzi egingo dute, aurreikusi gabeko 
egoerek justifikatzen badute.

14. Lehiaketan parte hartzeak oinarri guztiak onartzea dakar.


